
Poslanik, sallallahu alejhi ve sellem, posjećivao je
džamiju Kuba, nekada jašući, a nekada pješice, i u

njoj bi klanjao dva rekata.

Abdullah b. Omer, radijallahu anhuma, veli: "Poslanik, sallallahu alejhi ve sellem,
posjećivao je džamiju Kuba, nekada jašući, a nekada pješice, i u njoj bi klanjao dva
rekata." U drugoj verziji stoji: "Svake subote bi Poslanik, sallallahu alejhi ve sellem,
nekada jašući, a nekada pješice, odlazio u džamiju Kuba." To je radio i Ibn Omer.

[Vjerodostojan] [Hadis je mutefekun alejh, sa svoja dva lanca prenosilaca]

Mjesto Kuba u kojem je sagrađen prvi mesdžid u islamu naselje je koje se nalazi u predgrađu
Medine.  Vjerovjesnik,  sallallahu alejhi  ve sellem, posjećivao je to mjesto na jahalici,  a i
pješice, i to subotom, jer je neke dane određivao za posjetu. Razlog zbog kojeg je svake
subote dolazio jest održavanje veze sa ensarijama i briga za njihovo stanje, kao i stanje onih
koji bi izostali iza džemata i džuma-namaza sa njim. To je dakle, pravi razlog zbog kojeg je
odlazio subotom.

